
Rezime/Abstract

Poremećaji artikulacije predstavljaju atipičnu produkciju govornih zvukova koju karakteriziraju supstitucije, omisije, adicije
ili distorzije koje mogu ometati razumljivost govoru. Greškama izgovora podliježu češće konsonanti, a samo iznimno vokali.
Glavni cilj istraživanja je bio utvrditi karakteristike artikulacijskih poremećaja kod djece školskog i predškolskog uzrasta.
Uzorak ispitanika činilo je 100 klijenata, školske i predškolske dobi, koji su dolazili na logopedski tretman u Kantonalnu
bolnicu Zenica na ORL odjel u periodu od dvije godine. Kod svih ispitanika utvrđena je dijagnoza artikulacijskih
poremećaja. Za ispitivanje artikulacijskog statusa korišten je Test artikulacije. Detaljnom analizom karkteristika
artikulacijskih poremećaja utvrđeno je da je najzastupljeniji poremećaj distorzija glasova i kod ispitanika školske dobi i kod
ispitanika predškolske dobi. Najmanje je zastupljena supstitucija glasova. Ne postoji statistički značajna razlika u
učestalosti oblika atrikulacijskih poremećaja između ispitanika različitih uzrasta. Sigmatizam je više zastupljen kod
ispitanika muškog spola nego kod ispitanika ženskog spola. Sa porastom broja nepravilno izgovorenih glasova kod
ispitivanja raste i procenat ukupnog oštećenja artikulacije. Najveći broj seansi potreban je za korekciju kombinovanih vrsta
artikulacijskih poremećaja i kod ispitanika predškolste i školske dobi. Veći broj nepravilno izgovorenih glasova zahtjeva i
veći broj logopedskih seansi i obratno. Dobiveni rezultati će omogućiti bolje djelovanje na području logopedske prevencije
u smislu pravovremenog poticanja ispravnog izgovora određenih glasovnih skupina još u predškolskoj dobi. Cjelokupno
istraživanje doprinijet će rasvjetljavanju potreba o neophodnosti uključivanju logopeda u predškolske i školske ustanove.

